
MANAGER 4.0:
LITERASI TEKNOLOG
SEBAGAI JANBATAN

KERJAVA GLOBAL |

Dr. Faridah Pardi
Nur Fadhlina Zainal Abedin

Melangkah masuk ke tahun 2026, landskap kerjaya dunia tidak
lagi sekadar menuntut segulung ijazah. Kita berada di era di
mana sempadan fizikal semakin kabur dan ekonomi digital
menjadi paksi utama. Bagi setiap pelajar yang memasang
impian untuk menerajui dunia korporat atau membina
empayar perniagaan sendiri, istilah "Manager 4.0" bukan lagi
satu pilihan—ia adalah satu evolusi yang mesti dilalui.

EVOLUSI PERANAN: DARI TRADISIONAL KE DIGITAL

Dahulu, seorang pengurus mungkin hanya perlu mahir dalam
koordinasi manusia dan pentadbiran pejabat. Namun hari ini,
dinamika itu telah berubah secara radikal. Dunia memerlukan
pemimpin yang bukan sahaja mampu mengurus emosi
manusia, tetapi juga tangkas mengemudi arus teknologi.
Aspirasi seorang pelajar masa kini haruslah menjangkaui
kemahiran asas; ia perlu merangkumi keupayaan untuk
menterjemah data kompleks kepada strategi perniagaan yang
bernilai tinggi.

% KOTAK FAKTA: DNA 'MANAGER 4.0'

Untuk berjaya di persada global, seorang pelajar perlu
melengkapkan diri dengan gabungan Tiga Kecerdasan Utama:
1.Kecerdasan Digital (DQ): Memahami bagaimana Al dan Big
Data berfungsi untuk tujuan strategik.

2.Kecerdasan Kognitif (CQ): Keupayaan menterjemah data
kompleks kepada solusi bisnes yang mudah.

3.Kecerdasan Emosi & Etika (EQ): Memimpin dengan integriti,
empati, dan kompas moral dalam penggunaan teknologi.

Sumber: Adaptasi World Economic Forum & OECD Skills
Outlook.

MENGIMBANGI ~ KECERDASAN  MESIN  DENGAN
KEBIJAKSANAAN MANUSIA

Walau bagaimanapun, literasi teknologi yang sebenar bukan
bermakna kita menjadi robot. Sebaliknya, ia adalah tentang

bagaimana kita menggunakan teknologi untuk
me”manusiawi”kan lagi pengurusan perniagaan.
Aspirasi seorang pelajar adalah untuk memiliki "Digital

Wisdom"— kebijaksanaan dalam menggunakan teknologi tanpa
mengabaikan etika, integriti, dan empati. Inilah kelebihan
kompetitif yang akan membezakan seorang pelajar biasa
dengan seorang pemimpin global yang disegani.

Setiap tugasan, projek berkumpulan, dan pembentangan di
universiti sebenarnya adalah simulasi kepada dunia
perniagaan sebenar. Jangan sekadar melakukan yang terbaik
untuk lulus, tetapi lakukanlah untuk menguasai alat digital
yang ada di depanmata. Jadikan setiap cabaran teknologi
sebagai batu loncatan untuk mengasah kemahiran
penyelesaian masalah.

LITERASI TEKNOLOGI: PASPORT KE PERSADA ANTARABANGSA

Dalam usaha melahirkan graduan yang kompeten secara
digital, peranan pendidik di menara gading turut mengalami
anjakan paradigma. Aspirasi ini tidak akan tercapai tanpa
sokongan padu daripada para pensyarah yang bertindak
sebagai arkitek kepada bakat-bakat ini.

Integrasi Teknologi dalam Kurikulum: Teknologi tidak
seharusnya diajar secara berasingan, tetapi disepadukan dalam
setiap subjek teras—daripada pemasaran hingga ke pengurusan
sumber manusia.

Fasilitator Berasaskan 'Growth Mindset": Peranan pensyarah
kini lebih kepada mentor yang menggalakkan pelajar meneroka
alatan digital baharu, sambil memberikan bimbingan dari sudut
etika dan logik perniagaan.

Menghubungkan Bilik Kuliah dengan Industri: Kolaborasi
dengan pakar industri memastikan input yang diberikankepada
pelajar sentiasa segar dan relevan dengan tuntutan pasaran
kerja global 2026.

LITERASI  TEKNOLOGI: ~ PASPORT ~ KE  PERSADA
ANTARABANGSA

Mengapa literasi teknologi dianggap sebagai "jambatan"
kerjaya global? Realitinya, syarikat gergasi di London, Silicon
Valley, mahupun Singapura mencari bakat yang tidak "kekok"
dengan automasi.

1.Keputusan Berasaskan Data (Data-Driven): Aspirasi untuk
menjadi pemimpin global memerlukan ketajaman minda
dalam menganalisis trend. Pelajar yang celik teknologi mampu
menggunakan alat analitik untuk melihat peluang yang tidak
nampak di mata kasar, menjadikan mereka aset yang sangat
berharga dalam pasaran kerja antarabangsa.

2.Kolaborasi Merentas Sempadan: Teknologi membolehkan
kita bekerja dalam pasukan maya dari pelbagai zon masa.
Literasi dalam platform kolaborasi awan dan pengurusan
projek digital adalah "bahasa komunikasi" baharu yang
menyatukan kepakaran dari seluruh pelosok dunia.
3.Kecekapan Operasi melalui Al: Di tahun 2026, kecerdasan
buatan (Al) adalah rakan sekerja. Pelajar yang mempunyai
aspirasi tinggi adalah mereka yang tahu bagaimana
menggunakan Al untuk  meningkatkan  produktiviti,

mengurangkan ralat manusia, dan mempercepatkan proses
inovasi.

PENUTUP: DUNIA DI HUJUNG JARI

Para graduan kini berdiri di ambang masa depan, mereka juga
memegang kunci kepada perubahan. Jambatan kerjaya global
sudah tersedia di hadapan mereka, dibina dengan sumber
teknologi dan ilmu pengurusan. Aspirasi mereka adalah
kompas kepada hala tuju kehidupan mereka.

Bagi para pendidik, setiap bimbingan anda adalah cahaya
yang menerangi jalan tersebut. Apabila pelajar dan pendidik
bergerak seiring dalam menguasai literasi teknologi, kita
bukan sahaja melahirkan pekerja yang mahir, tetapi pemimpin
global yang akan mencorak masa depan dunia.Adakah anda
sudah bersedia untuk melangkah gagah menyeberangi
jambatan itu?

	Ia kelihatan mudah, namun,  emosi sebenarnya merupakan satu amalan yang kompleks. Jika tidak dilaksanakan dengan betul, ia boleh menyebabkan penonton berasa keliru dan kehilangan tumpuan terhadap mesej utama. Namun, dengan pertimbangan yang teliti serta penggunaan daya tarikan emosiyang tepat, pengiklanan emosi mampu menjadi amat berkesan dalam menyentuh hati dan minda khalayak.​ Emosi juga boleh dimanfaatkan secara langsung dalam kempen pengiklanan tertentu. Setiap iklan yang berasaskan emosi bertindak sebagai blok binaan yang menyumbang kepada strategi penjenamaan emosi di mana ia bersama-sama membentuk keutuhan dan identiti sesuatu jenama.​ Kebanyakan syarikat menghasilkan iklan emosi sebagai tindak balas terhadap peristiwa penting, disamping pada masa yang sama mempromosikan produk atau perkhidmatan dengan cara yang lebih bermakna dan menyentuh perasaan.

	PENGURUSAN STRATEGI

	Kelebihan Penjenamaan Emosi
	ASPIRASI EDISI 1, 2026

	Contoh Penjenamaan Emosi
	PENGURUSAN STRATEGI
	ASPIRASI EDISI 1, 2026

	Amalan Terbaik Penjenamaan Emosi
	Rumusan
	ASPIRASI EDISI 1, 2026
	PEMBANGUNAN DIRI

	BAYANGAN KOS HIDUP YANG MENCENGKAM:
	SEJAUH MANA RAKYAT MALAYSIA BERSEDIA MENGHADAPI REALITI BAHARU? KEBERSEDIAAN TERHADAP KETAHANAN EKONOMI ISI RUMAH DALAM ERA KETIDAKTENTUAN
	Zaidatulhusna Mohd Isnani Tengku Sharifeleani Ratul Maknu  Norhaniza Md Akhir Nur Alia Amirnordin Hilwana Abd Karim


	ASPIRASI EDISI 1, 2026
	PEMBANGUNAN DIRI
	ASPIRASI EDISI 1, 2026
	PEMBANGUNAN DIRI
	ADAPTASI SOSIAL: DARI BERTAHAN KE MENYESUAIKAN DIRI

	HARAPAN DALAM  KETIDAKTENTUAN
	DARI BERTAHAN KE MENINGKAT: MEMBINA MASA DEPAN YANG LEBIH STABIL
	KEWANGAN & PELABURAN

	BNPL: Kemudahan atau Perangkap Kewangan?
	Mohd Elfee Ab Rashid Iskandar Arifin  Dr. Bashir Ahmad Shabir Ahmad

	KEWANGAN & PELABURAN
	Keburukan BNPL
	Walaupun nampak mudah, BNPL juga mempunyai risiko yang perlu diberi perhatian:  ❌Mendorong perbelanjaan berlebihan (kerana bayaran nampak kecil)   ❌ Caj lewat bayaran yang tinggi   ❌ Menjejaskan skor kredit jika gagal bayar   ❌ Kurang perlindungan pengguna berbanding kad kredit   ❌ Pemulangan barang boleh menjadi rumit   ❌Komitmen bertindih jika guna banyak platform serentak
	Keadaan ini boleh menyebabkan pengguna terjebak dalam hutang tanpa sedar.

	Kelebihan BNPL
	BNPL semakin popular kerana beberapa kelebihan utama:  ✔️ Bayaran fleksibel – boleh bayar secara ansuran kecil   ✔️ Tanpa faedah (jika ikut jadual)   ✔️ Kelulusan mudah dan cepat – tidak memerlukan skor kredit tinggi   ✔️ Proses mudah – boleh digunakan terus semasa pembelian   ✔️ Pembayaran automatik – lebih senang diurus
	Kemudahan ini menjadikan BNPL sangat menarik, terutamanya kepada golongan muda dan pengguna digital.
	BNPL – Mudah, Tapi Perlu Berhati-hati
	Secara keseluruhannya, BNPL merupakan satu inovasi kewangan yang memudahkan pengguna membuat pembelian tanpa tekanan bayaran sekaligus. Namun, di sebalik kemudahan ini, terdapat risiko yang boleh memberi kesan kepada kestabilan kewangan individu.  Tanpa disiplin dan pengetahuan kewangan yang mencukupi, pengguna mudah terperangkap dalam komitmen hutang yang bertindih. Oleh itu, penggunaan BNPL perlu disertai dengan perancangan kewangan yang teliti serta kesedaran terhadap tanggungjawab pembayaran.  Hakikatnya, BNPL bukanlah masalah — tetapi cara penggunaannya yang menentukan sama ada ia menjadi alat kewangan yang membantu atau perangkap kewangan yang membebankan.

	Beban Komitmen Kewangan
	Golongan M40 biasanya mempunyai komitmen kewangan yang tinggi seperti pinjaman perumahan, pinjaman kenderaan, serta kos pendidikan anak-anak. Dalam banyak kes, walaupun mempunyai pekerjaan tetap, mereka masih hidup dalam keadaan “cukup-cukup makan”.  Fenomena ini dikenali sebagai middle-income squeeze, di mana golongan pertengahan menghadapi tekanan kewangan akibat ketidakseimbangan antara pendapatan dan perbelanjaan.   Lebih membimbangkan, sebahagian daripada mereka tidak lagi merasakan diri sebagai “kelas pertengahan” kerana tekanan kewangan yang semakin meningkat.

	Implikasi Kepada Ekonomi dan Sosial
	Tekanan terhadap golongan M40 bukan sahaja memberi kesan kepada individu, tetapi juga kepada ekonomi negara. Antara implikasinya ialah:
	Penurunan kadar simpanan isi rumah
	Perubahan corak perbelanjaan (lebih berhati-hati)
	Peningkatan tekanan kewangan dan kesejahteraan mental
	Risiko peningkatan hutang isi rumah
	Jika tidak ditangani, keadaan ini boleh melemahkan peranan golongan pertengahan sebagai tulang belakang ekonomi negara.

	Rumusan: Sudah Tiba Masa Fokus kepada M40
	Golongan M40 bukan sekadar kumpulan pertengahan, tetapi merupakan enjin utama ekonomi Malaysia. Namun, dalam usaha membantu golongan berpendapatan rendah, terdapat kemungkinan bahawa cabaran yang dihadapi oleh M40 kurang diberi perhatian.  Oleh itu, dasar ekonomi perlu lebih inklusif dengan mengambil kira tekanan sebenar yang dihadapi oleh golongan ini, khususnya di kawasan bandar. Pada masa yang sama, peningkatan literasi kewangan dan perancangan kewangan yang lebih baik juga penting untuk membantu mereka menghadapi cabaran ekonomi semasa.  Hakikatnya, persoalan utama bukan lagi sama ada seseorang itu miskin atau kaya, tetapi sama ada mereka mampu menjalani kehidupan yang stabil dalam keadaan ekonomi yang semakin mencabar.

	BANGUN PAGI TERUS TENGOK TELEFON. ADAKAH ANDA BERTINDAK DEMIKIAN?​ Bagi kebanyakan individu, memeriksa telefon sebaik bangun tidur, menatal media sosial ketika waktu makan, serta menonton video hingga larut malam telah menjadi kebiasaan harian. Walaupun internet telah menjadi sebahagian penting dalam kehidupan seharian, penggunaan yang berlebihan atau tanpa kawalan boleh membawa kepada ketagihan internet. Mengenalpasti tanda-tanda ketagihan internet serta memahami kaedah rawatan yang berkesan merupakan langkah penting ke arah mewujudkan hubungan yang lebih sihat dan seimbang dengan teknologi. Dengan peningkatan kesedaran, individu dan keluarga dapat mengambil langkah proaktif bagi mencegah kebergantungan serta mengawal semula penggunaan masa skrin dengan lebih bijak.

	KETAGIHAN INTERNET​
	Seseorang boleh dikatakan mengalami ketagihan internet jika menunjukkan tanda-tanda utama berikut:​
	Terlalu asyik dengan aktiviti dalam talian sehingga mengabaikan tanggungjawab harian.​
	Tidak mampu mengawal masa penggunaan internet atau gagal menghadkan tempoh dalam talian.​
	Perlu menggunakan internet semakin lama atau lebih kerap untuk mencapai kepuasan.​
	Mengalami gejala penarikan diri (withdrawal) seperti gelisah atau marah apabila tidak dapat berada dalam talian.​
	Terus menggunakan internet secara berlebihan walaupun telah menimbulkan kesan negatif terhadap kehidupan peribadi, sosial, atau pekerjaan.
	Persatuan Perubatan Ketagihan Amerika (American Society of Addiction Medicine) mentakrifkan ketagihan sebagai satu gangguan kronik pada otak. Takrifan ini menjelaskan mengapa penggunaan internet boleh menjadi masalah walaupun tidak melibatkan bahan fizikal. Kajian menunjukkan bahawa kira-kira 6% pengguna internet di seluruh dunia mengalami jenis ketagihan ini.
	ASPIRASI EDISI 1, 2026
	MEDIA SOSIAL



	JENIS-JENIS KETAGIHAN INTERNET
	KESAN PSIKOLOGI DAN EMOSI
	GEJALA KETAGIHAN INTERNET
	Penggunaan internet secara berlebihan boleh memberi kesan mendalam terhadap kesejahteraan emosi seseorang. Individu mungkin berasa cemas apabila tidak dapat mengakses internet, disertai dengan mudah marah, perubahan emosi yang ketara, serta pemikiran obsesif terhadap aktiviti dalam talian. Kajian juga menunjukkan hubungan yang konsisten antara ketagihan internet dengan gejala psikiatri seperti kemurungan gangguan kebimbangan, dan tingkah laku obsesif-kompulsif.


	KESAN SOSIAL DAN PROFESIONAL
	Kesan ketagihan internet selalunya melangkaui individu itu sendiri. Hubungan peribadi boleh menjadi renggang, bukan sahaja dengan seorang tetapi juga dengan orang di sekelilingnya. Prestasi kerja atau akademik sering terjejas apabila penggunaan internet mengatasi tanggungjawab harian. Dalam kes yang serius, individu mungkin mengorbankan hubungan, pelajaran, atau kerjaya semata-mata untuk terus berada dalam talian. Sekiranya gejala-gejala ini berterusan untuk tempoh yang panjang, ia tidak boleh dianggap sebagai tingkah laku normal. Sebaliknya, ia merupakan petunjuk jelas kepada penggunaan internet yang bermasalah dan mungkin memerlukan bantuan profesional.
	PUNCA-PUNCA KETAGIHAN INTERNET
	Ketagihan internet berkembang hasil gabungan faktor biologi, psikologi, dan persekitaran yang kompleks. Faktor genetik turut memainkan peranan penting dalam ketagihan internet; sesetengah individu mempunyai ciri genetik yang menjadikan mereka lebih terdedah kepada tingkah laku ketagihan. ​ Faktor lain yang turut menyumbang termasuklah:
	Perubahan Neurobiologi: Bahagian prefrontal dan bahan kelabu dalam otak boleh berubah akibat ketagihan internet, sama seperti ketagihan terhadap bahan kimia.
	Kecenderungan Psikologi: Individu yang mempunyai tahap kemurungan, kebimbangan, atau sikap mudah marah yang tinggi lebih cenderung mengalami ketagihan internet.
	Persekitaran Keluarga: Remaja yang dibesarkan dalam keluarga dengan konflik yang kerap menunjukkan kecenderungan lebih kuat terhadap ketagihan internet.​
	Faktor Sekolah: Pengalaman negatif disekolah dan pencapaian akademik yang lemah meningkatkan risiko ketagihan internet.​
	Pendedahan Awal: Penggunaan internet sejak usia muda meningkatkan risiko ketagihan apabila dewasa. Dianggarkan sekitar 6% remaja mengalami ketagihan serius.

	BAGAIMANA KETAGIHAN INTERNET MEMPENGARUHI KESIHATAN MENTAL
	Kajian menunjukkan bahawa penggunaan internet secara berlebihan boleh mencetuskan kesan psikologi yang ketara, sekali gus mengganggu kesejahteraan emosi, fungsi kognitif, dan kualiti hidup secara keseluruhan. Dalam kalangan pelajar khususnya, ketagihan internet dikaitkan dengan peningkatan risiko kemurungan, kebimbangan, serta kemerosotan prestasi akademik.
	Individu yang mengalami ketagihan internet berpotensi menghadapi pelbagai kesan terhadap kesihatan mental, antaranya:​ Kemurungan dan Kebimbangan: Kajian mendapati individu dengan ketagihan internet mempunyai risiko sehingga 14 kali ganda lebih tinggi untuk menunjukkan gejala kemurungan.​ Pengasingan Sosial: Penggunaan internet secara berlebihan sering menggantikan hubungan sosial sebenar dengan interaksi maya yang cetek, sekali gus meningkatkan perasaan kesunyian.​ Perubahan Struktur Otak: Kajian neuro imej menunjukkan perubahan pada bahagian otak yang mengawal emosi, membuat keputusan, dan keupayaan kognitif dalam kalangan individu yang ketagih internet.​ Gangguan Tidur: Tahap pendedahan skrin yang tinggi mengganggu kitaran tidur semula jadi, sekali gus menjejaskan kesihatan mental secara berterusan.​

	RUMUSAN

